ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

1. Կարգավորման ենթակա խնդիրը.
Հայաստանի Հանրապետության կառավարության ««Հայաստանի Հանրապետության 2023 թվականի պետական բյուջեի մասին» օրենքում վերաբաշխում, փոփոխություններ և Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ ու լրացումներ կատարելու մասին» որոշման նախագծի (այսուհետ՝ Նախագիծ) ընդունումը պայմանավորված է`
ա) չկատարված հարկային պարտավորությունների գանձման էլեկտրոնային կառավարման համակարգի (այսուհետ՝ Համակարգ) շրջանակում ընդունվող արգելանքի հանձնարարագրերի և չկատարված հարկային պարտավորությունները գանձելու մասին որոշումների էլեկտրոնային ստորագրման գործընթացի իրականացմանն ուղղված տեխնիկական առաջադրանքի կազմման և ծրագրավորման խորհրդատվական ծառայությունների ձեռքբերմամբ՝ Գնումների մասին» Հայաստանի Հանրապետության օրենքի 15-րդ հոդվածի 6-րդ մասի համաձայն:
բ) «Հաշվետվությունների ներկայացման էլեկտրոնային համակարգ»-ում և Հարկատու 3 համակարգում համապատասխան մոդուլների փոփոխության խորհրդատվական ծառայությունների ձեռքբերման անհրաժեշտությամբ:
2. Ընթացիկ իրավիճակը և իրավական ակտի ընդունման անհրաժեշտությունը․
ա) Գնումների մասին ՀՀ օրենքի 2-րդ հոդվածի 1-ին մասի 18-րդ կետի համաձայն՝ խորհրդատվական ծառայություններ են հանդիսանում այն ծառայությունները, որոնց մատուցման արդյունքում ստեղծվում են ոչ նյութական` ֆիզիկական սուբստանցիայից զուրկ ակտիվներ (արժեքներ), իսկ նույն մասի 19-րդ կետի համաձայն խորհրդատու` պատվիրատուի հետ խորհրդատվական ծառայությունների պայմանագիր կնքելու նպատակով գնումների գործընթացին մասնակցող անձ:
Գնումների մասին» ՀՀ օրենքի 15-րդ հոդվածի 6-րդ մասի համաձայն՝ մինչև ֆինանսական միջոցներ նախատեսվելը նույն օրենքով սահմանված կարգով կարող է կնքվել պայմանագիր` պայմանով, որ դրա շրջանակներում գնում կարող է կատարվել անհրաժեշտ ֆինանսական միջոցներ նախատեսվելու դեպքում: Նույն մասի համաձայն կնքված պայմանագիրը լուծվում է, եթե այն կնքելու օրվան հաջորդող վեց ամսվա ընթացքում պայմանագրի կատարման համար ֆինանսական միջոցներ չեն նախատեսվել:
ՀՀ կառավարության 2017թ. մայիսի 4-ի N 526-Ն որոշմամբ հաստատված կարգի 23-րդ կետի 6-րդ ենթակետի համաձայն՝ ծրագրային ապահովման, ներառյալ եթե այդ նպատակով կնքվելիք պայմանագրի գնի հիսուն տոկոսից ավելը վերաբերում է ապարատային ապահովումներին, ինչպես նաև շինարարական ծրագրերի իրականացման համար անհրաժեշտ նախագծային փաստաթղթերի մշակման և (կամ) տեխնիկական հսկողության ծառայությունների գնումը համարվում է խորհրդատվական ծառայություն, և դրանց ձեռքբերումն իրականացվում է օրենքի 44-րդ հոդվածով (Խորհրդատվական ծառայությունների ձեռքբերման առանձնահատկությունները) սահմանված կարգով: Ընդ որում սույն ենթակետի կիրառման դեպքում կարող է չկիրառվել նախաորակավորման ընթացակարգ:
Համակարգի շրջանակում ընդունվող չկատարված հարկային պարտավորությունները գանձելու մասին յուրաքանչյուր որոշում ստորագրվում է առանձին, ինչի համար իրականացվում են էլեկտրոնային ստորագրման համար կիրառման ենթակա գործողություններ։
Հաշվի առնելով գեներացվող որոշումների մեծաքանակ լինելը՝  անհրաժեշտություն է առաջացել նշված գործողության կատարումը ևս իրականացնել էլեկտրոնային եղանակով։
Որպես վիճակագրական տվյալ՝ հարկ ենք համարում նշել, որ 01.09-30.09.2022թ. ժամանակահատվածում Համակարգի կողմից գեներացվել են 14806 ծանուցումներ (200000 դրամից ավել գումարով), որոնցից, քանի որ յուրաքանչյուր վարույթի նյութ (էջ) ստորագրվում է առանձին, այնուհետև՝ փակվում, հետևաբար հնարավոր է եղել ստորագրել 2024 գանձման որոշումներ, 01.10-31.10.2022թ. ժամանակահատվածում՝ գեներացվել են 16757 ծանուցումներ, ստորագրվել՝ 2113 գանձման որոշումներ, 01.11-30.11.2022թ. ժամանակահատվածում՝ 12371 ծանուցումներ, ստորագրվել 1866 գանձման որոշումներ:
Նշվածով պայմանավորված անհրաժեշտություն է առաջացել ձեռք բերել վերոնշյալ խորհրդատվական ծառայությունները, որի գնման գործընթացի կազմակերպման արդյունքում էլ 06.09.2023թ. կնքվել է թիվ ՊԵԿ-ԲՄԽԾՁԲ-23/4 ծածկագրով Կոմիտեի կարիքների համար չկատարված հարկային պարտավորությունների գանձման էլեկտրոնային կառավարման համակարգի (այսուհետ՝ Համակարգ) շրջանակում ընդունվող արգելանքի հանձնարարագրերի և չկատարված հարկային պարտավորությունները գանձելու մասին որոշումների էլեկտրոնային ստորագրման գործընթացի իրականացմանն ուղղված տեխնիկական առաջադրանքի կազմման և ծրագրավորման խորհրդատվական ծառայությունների գնման պայմանագիրը (այսուհետ՝ Պայմանագիր):
Համակարգում համապատասխան ծառայության ներդրման բյուջեն (Պայմանագրով նախատեսված ծառայության գինը) կազմում է 10.0 մլն դրամ, ուստի Պայմանագրի կատարումն ապահովելու նպատակով անհրաժեշտություն է առաջացել վերոգրյալ նպատակով նախատեսել 10.0 մլն դրամ:
բ) Ներկայումս հարկ վճարողներին որևէ ծանուցում ուղարկելու համար պահանջվում է իրականացնել ծրագրային միջամտություն: Կոմիտեի տեղեկատվական տեխնոլոգիաների վարչությունը տարբեր ստորաբաժանումներից ստանում է տեղեկատվություններ ծանուցման տեսակի և բովանդակության մասին, այնուհետև էլեկտրոնային կառավարման համակարգի միջոցով հայտ է ստեղծում և ներկայացնում կապալառու կազմակերպությանը, որն էլ մի քանի օրվա ընթացքում իրականացնում է յուրաքանչյուր ծանուցման ծրագրային ապահովումը: Բացի այդ, ծրագրավորումն իրականացնելուց հետո կապալառու կազմակերպությանը տրամադրվում են լրացուցիչ ցանկեր, որտեղ նշվում են ծանուցման ենթակա հարկ վճարողների անվանումները:  Տվյալ գործընթացը ժամանակատար է և ծախսատար, ինչպես նաև պահանջում է լրացուցիչ ծրագրավորման աշխատանքներ։ Ինքնաշխատ ծանուցումների համակարգի ստեղծումը նպատակ է հետապնդում խնայելու և' ժամանակը, և' ծախսվող ռեսուրսները:
Տվյալ գործիքի ավելացմամբ Կոմիտեն նպատակ ունի բարձրացնել հարկ վճարողների իրազեկվածության մակարդակը, բարելավել «Հարկ վճարող-հարկային մարմին» փոխհարաբերությունները, կրճատել ավելորդ փաստաթղթաշրջանառությունը և էլ ավելի արդյունավետ հարկային վարչարարություն իրականացնել: Համակարգի ներդրումը հնարավորություն կընձեռի Կոմիտեի ստորաբաժանումների կողմից «Հարկատու 3» համակարգի միջոցով ինքնաշխատ ստեղծել բազմաբնույթ ծանուցումներ և ուղարկել հարկ վճարողներին, որոնց վերաբերյալ տեղեկատվությունը կներբեռնվի համակարգ։ Կավտոմատացվի ծանուցումների ստեղծումը, և կհեշտացվի ծանուցման գործընթացը։
[bookmark: _GoBack]«Հաշվետվությունների ներկայացման էլեկտրոնային համակարգ»-ում և Հարկատու 3 համակարգում համապատասխան մոդուլների փոփոխության խորհրդատվական ծառայությունների ձեռքբերման նպատակով կազմակերպված գնման գործընթացի արդյունքում 2023 թվականի հոկտեմբերի 13-ին կնքվել է թիվ ՊԵԿ-ԲՄԽԾՁԲ-23/6 ծածկագրով պետական գնման պայմանագիր, որի գինը կազմում է 5.0 մլն դրամ։
3. Կարգավորման նպատակը և ակնկալվող արդյունքը․
Վերոնշյալ առաջնահերթ խնդիրների լուծում, Կոմիտեի բնականոն գործունեության ապահովում:
Ելնելով վերոգրյալից Նախագծով առաջարկվում է ՀՀ 2023 թվականի պետական բյուջեով նախատեսված «1023. Հարկային և մաքսային ծառայություններ» ծրագրի շրջանակներում կատարել 15.0 մլն դրամի չափով միջոցառումների միջև վերաբաշխում: Մասնավորապես, Նախագծով նախատեսվում է 11001 «Հարկային և մաքսային ծառայություններ» միջոցառման բյուջետային ծախսերի տնտեսագիտական դասակարգման «Համակարգչային ծառայություններ» հոդվածից նվազեցնել 15.0 մլն դրամ և ուղղել 31001 «ՀՀ պետական եկամուտների կոմիտեի տեխնիկական հագեցվածության բարելավում» միջոցառման բյուջետային ծախսերի տնտեսագիտական դասակարգման «Ոչ նյութական հիմնական միջոցներ» հոդվածին:
Նախագծի ընդունման դեպքում ՀՀ պետական բյուջեի եկամուտներում և ծախսերում ավելացումներ կամ նվազեցումներ չեն նախատեսվում, ինչպես նաև Նախագծով առաջարկվող նվազեցումների արդյունքում 2023 թվականի ընթացքում ՀՀ պետական բյուջեի հաշվին նշված գումարի չափով ֆինանսական միջոցների վերականգնման անհրաժեշտություն չի առաջանա:
	4. Նախագծի մշակման գործընթացում ներգրավված ինստիտուտները և անձինք.
ՀՀ կառավարության որոշման նախագիծը մշակվել է Կոմիտեի կողմից:
5. «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». 
ՀՀ կառավարության որոշման նախագծի ընդունումը չի բխում վերը նշված ռազմավարական փաստաթղթերից:

